
485. Binaan rumah betullah kuat,
jalan, jambatan tidak bergegar,
menyambung negeri jauh dan dekat,

jalan lalu tenteram, saudagar.

486. Di seluruh empayat darat dan
laut,

jalan terbuka serta berlanjut,

saudagar di Asia jalan diikut,

sampai Eropah dagangnya diangkut.

487. Orang Rom kota yang yang megah,
keluar ke dunia jajahan memerintah,
pusaka ibu juga dihebah,

adat resam yang sentiasa disembah.

488. Melalui jalan laut dan

darat,
dari Asia sampai ke Eropah,
banyaklah pengaruh mengalir ke Barat,

pengaruh Asia, Yunan yang tua.

489. Dari Palestin di tanah Asia,

mengalir juga ajaran agama,

ajaran Kristian yang baharu
menjelma,

benihnya subur di tanah Eropah.

490. Empayar Rom hebat dipandang,
banyaklah negeri puak dan kaum,
empayar dibina orang terbilang,

ahli tentera undang-undang dan hukum.

491. Beberapa kurun Rom memerintah,
panglima dan tentera keluar berkhidmat,
baka dan pengaruh semua terhebah,

pusaka alam, bahasa dan adat.

492. Benih disemai baiklah baka,
hiduplah semangat sampai

sekarang,
tumbuhlah pohon di tanah Eropah,

pohon tamadun yang teguh rendang.

493. Britain yang duduk di seberang
selat,
telah dilanggar panglima yang johan,

dengan empayar lalu diikat,

jadilah Britain sebuah jajahan.

494. Panglima yang pertama ke Britain

menyeberang,

Julius Caesar soldadu yang
bijak,
penjuru pulau dapat dipegang,

kuasa Rom mula menapak.

495. Tentera Rom yang garang dan
galak,

orang di pulau terus didesak,

tentera empayar susah ditolak,

kuasa di pulau makin merebak.

496. Orang di pulau terpaksa

beralah,
tentera empayar payah ditahan,
dapatlah Roman Britain memerintah,

jadilah Britain sebuah jajahan.

497. Dalam empayar Britain

terkandung,
empat kurun Roman berkuasa,
tamadun Roman penduduk

mendukung,

tamadun empayar penduduk merasa.

498. Demikian Roman menjadi

Raja,
empayar yang luas mereka memerintah.
Sempadan yang panjang mereka

menjaga,

33



serangan musuh dapat dicegah.

499. Megahlah Roman tidak terkira,
ramai dan makmur ibu empayar,
banyaklah temasya memuaskan selera,

temasya menghibur hina dan mulia.

500. Ajaiblah kita orang

sekarang,
melihat temasya di Rom yang megah,
temasya bersifat nafsu binatang,
perjuangan manusia haiwan yang

garang.

501. Empayar yang luas, megah

dan hebat,
jasa khidmat rakyat yang taat,
ibu empayar tinggi martabat,

pujaan sekalian panglima yang kuat.

502. Selamatlah Rom makmur dan
aman,

tuah jasa rakyat yang setia,

jasa panglima Raja beriman,

soldadu pemerintah yang gagah mulia.

503. Tetapi berubahlah nasib

Rom gemilang,

manakala rakyat berubah sifat,
kejadian yang berlaku tidak berselang,
perbuatan yang buas zalim dan

dahsyat.

504. Kesetiaan dahulu belah dan

pecah,

adat dan hukum tidak diendah,
rebut merebut takhta yang megah,

senantiasalah darah tumpah ke tanah.

505. Penduduk empayar mulalah
menderita,

tentera yang derhaka ibu melawan,

banyaklah panglima inginkan takhta,

berkhianat berbunuh tidaklah segan.

506. Muramlah rupa Rom yang
megah,

badan dihinggap penyakit mudarat,

tubuh yang teguh mulalah lemabh,

beban empayar rasalah berat.

507. Sendi empayat mulalah

longgar,
musuh yang banyak menanti di luar,
kaum jahiliyah yang buas liar,

empayar yang uzur hendak dilanggar.

508. Musuh yang buas tidak

terbilang,
dari utara datang menyerang.
Pagar di sempadan lalu ditumbang,

lenyap tuah muncullah malang.

509. Kaburlah nasih melayanglah
tuah,

celaka dan malang datang menimpa,

empayar yang makmur habislah
mewabh,

kelaparan menyeksa rakyat jelata.

510. Banyaklah rakyat mati kebulur,
kehidupan teratur habis

berserak,
kemalangan menimpa tidak berundur,

penyakit yang dahsyat pula merebak.

511. Sibuklah panglima musuh
menentang,

di barat utara tidaklah kurang,

Parsi yang lama menunggu peluang,

kawasan empayar di timur diserang.

512. Nasib empayar masih
bertuah,
muncul beberapa panglima yang
gagah,
bala tentera dapat dikerah,

serangan banyak dapat dicegah.

513. Tetapi zaman Rom empayar
memerintah,

sekarang lenyap dalam sejarah,

hilanglah sinaran kota yang megah,

kuasa empayar ke timur berpindah.

514. Empayar yang luas perintahan

dibelah,
timur dan barat kawasan

dipecah,
kekuatan yang satu mula

berpisah,

lemahlah pohon ranting pun patah.

— Bersambung.



